
carmine nomen habent: exterrita cornibus Io

et ea quam flumineā lusit adulter aue,

et ea, quaeque super pontum simulato uecta iuuenco

uirgineā tenuit cornua uara manu.



nos quoque per totum pariter cantabimur orbem,

iunctaque semper erunt nomina nostra tuis.



uir tuur est epulas nobis aditurus easdem:

ultima cena tuo sit precor illa uiro.

ergo ego dilectam tantum conuiua puellam

aspiciam? tangi queum iuuet, alter erit,

alteriusque sinus apte subiecta fouebis?


